
 REGULERINGSENDRING STOREBØ NÆRINGS- OG FRITIDSHAMN

SLAKTEMERD FOR AUSTEVOLL FISKEINDUSTRI AS

Saksnr :
Utval:
Møtedato.

0024/07
Planutval
20.02.2007

Rådmannen si tilråding:

Det faste utvalet for plansaker har vurdert søknaden frå Austevoll Fiskeindustri AS om endring i reguleringsplanen for Storebø nærings- og fritidshamn. Etter innkomne merknader vedtek planutvalet at søknaden må handsamast som ei ordinær planendring i samsvar med pbl § 27-1 og 2. Handsaming i forhold til oppdrettslova må stillast i bero til   endring av reguleringsplanen eventuelt er gjennomført. 

Saksdok :

1. Søknad frå Austevoll Fiskeindustri AS om endring i slaktemerdanlegget på Storebø.

2. Brev frå kommunen til naboar ved Sturtevika og berørte etater   dt. 17.01. og 19.01.07.

3. Fråsegn frå Kystverket Vest motteke 30.01.07.

4. Merknad frå adv Narve Eikhaug AS motteke 12.02.07.

5. Merknad motteke 09.02.07 frå Austevoll Trelast AS.

Bakgrunn:

Austevoll Fiskeindustri AS har den 11.12.2006 søkt om løyve til å plassere store merder ut frå kaia ved anlegget deira på Storebø  . Saka må også løysast som ein planendring ettersom dette vil liggja innafor reguleringsplanen for Storebø nærings- og fritidshamn.

Den vart difor sendt på høyring til berørte grunneigare og berørte etater som Kystverket og Fiskeridirektoratet.

Vurdering:

Kystverket finner løysinga med å plassere større merder sør på anlegget som ei betre løysing enn den lenger nord ved kaia som først vart presentert og omsøkt. Dette har Kystverket også drøfta med Norsk Losforbund. Endeleg løyve frå Kystverket mht plassering av merdane vil skje i samband med Fiskeridirektoratets handsaming av saka etter oppdrettslova. Her er det i forhold til reguleringsplanen og plan og bygningslova.

Adv. Narve Eikhaug skriv på vegner av fleire grunneigare på Hestnakken, Sturtevika. Eikhaug framfører ei rekkje argumenter mot ei slik plassering av store merder like utanfor klientenes eigedomar. Tiltaket vil ha fleire negative virkninger, mellom anna tap av utsikt, verdireduksjon på eigedomane og tap av leigeinntekter. D  ei ber om at Austevoll Fiskeindustri finn alternative løysinger andre stader.

Austevoll Trelast AS nemner i si merknad at ei slik plasering av merder vil blokkera for all sjøverts varemottak til deira bedrift. Med tanke på bygging av eiga kai, vil dette tiltaket blokkera for ei slik utviding med eige kai. Dei leiger i dag kai i området. Dei hevder også at omsøkte plassering vil redusere driftseffektiviteten ved anlegget til Austevoll Trelast AS.

Etter denne høyringsrunden, der fleire har tydelege merknader og skriv om vesentlege ulemper ved tiltaket, må rådmannen rå planutvalet til å handsame saka som ei ordinær planendring etter pbl § 27-1 og 2, dersom søkjar vil oppretthalde søknaden.

Når det gjeld kommunen si handsaming av søknaden etter oppdrettslova, må den delen stillast i bero til sak om endring av reguleringsplanen eventuelt er gjennomført.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01181



GNR. 36 BNR. 25 MELINGEN.  UTBYGGINGSPLAN FOR BUSTADFELT

2. GANGS HANDSAMING. 

Saksnr :
Utval:
Møtedato.

0114/06
Planutval
03.10.2006

0101/06
Kommunestyret
12.10.2006

0136/06
Planutval
21.11.2006

0023/07
Planutval
20.02.2007

Rådmannen si tilråding:

Det faste utvalet for plansaker godkjenner i medhald av plan og bygningslova § 28-2, utbyggingsplan for gnr. 36, bnr. 4, 25 m. fleire. Melingen, Austevoll kommune. Planføresegner og   plankart er datert 20. februar 2007.

Handsaming/vedtak i Planutval den 03.10.2006 sak 0114/06

Handsaming:

Som rådmannen si tilråding med fylgjande tillegg:

”under forutsetning av at manglande dokument er på plass til kommunestyremøte den 12.10.06.”  
Rådmannen si tilråding med tillegg vart samrøystes vedteke.

Vedtak:

  
Austevoll kommunestyre godkjenner flatereguleringsplan for gnr. 36, bnr. 25 Melingen, under forutsetning av at manglande dokument er på plass til kommunestyremøte den 12.10.06.  
Handsaming/vedtak i Kommunestyret den 12.10.2006 sak 0101/06

Handsaming:

Omdelt reguleringsbestemmelser.  
Vedtak:

  

  Austevoll kommunestyre godkjenner flatereguleringsplan for gnr. 36, bnr. 25 Melingen, under føresetnad av at manglande dokument er på plass til kommunestyremøte den 12.10.06.  
Saksdok :

1. Brev frå arkitekt Oddvar Sæter med justerte føresegner og plankart (vert lagt fram på møtet).

2. Brev dt 08.02.07 frå Statens vegvesen region vest.

3. Uttale frå Hordaland fylkeskommune motteke den   13.02.2007.

4. Brev frå Fylkesmannen, landbruksavdelinga, motteke den 12.02.07.

5. Brev frå Kystverket Vest den 29.01.07. 

6. Brev frå Austevoll kommune, offentleg servicekontor, den 17.01.07.

7. Brev dt 15.02.07 frå kommunen til søkjar O Sæter.

Bakgrunn:

Planutvalet hadde saka til 1. gangs handsaming i møte den 21.11.06 og vedtok å leggja planforslaget til offentleg ettersyn. Forslaget vart sendt ut med høyringsfrist 09.02.07. Det er kome inn nokre merknader frå offentlege etater.  
Vurdering:

Austevoll kommune ved offentleg servicekontor bemerker at det bør vere sett kotehøgder på dei forskjellige bygningane i planen, høgde på ferdig golv i 1-høgda. Dette er søkjar varsla om i brev 15.02.07. 

Kystverket Vest har ingen merknader til planforslaget.

Fylkesmannen ved landbruksavdelinga har ingen landbruksfaglege merknader til planen. Størstedelen av planområdet er i samsvar med kommuneplanen si arealdel, men er etter det dei kan sjå av kartet også delvis innafor LNF- område i den nordligaste delen.

Hordaland fylkeskommune har i dag ikkje kjennskap til automatisk freda kulturminne eller andre verneverdige kulturminne i dette aktuelle område.  Dei har difor ingen avgjerande merknader i saka, utover at ein under opparbeiding av feltet søkjer å unngå inngrep i eller skade på eventuelle kulturlandskapstrekk som steingarder, eldre vegar og stier, bakkemurer, tufter m.m.

Statens vegvesen krev at føresegnene vert justerte i tråd med deira krav når det gjeld opparbeiding av tilkomst inkludert busslomme og fortau før det vert gjeve løyve til oppføring av nye bustader. Dette er eit vilkår til planen og må inn i føresegnene. Søkjar er varsla om desse endringane/justeringane som må gjerast i planen. 

Såfremt plan og føresegner vert justert i tråd med innkomne merknader kan rådmannen rå til at utbyggingsplanen vert godkjend. 

  
